
Elabora unha composición sobre a guerra civil partindo do contido dos documentos que 

xuntamos para respostar ás seguintes cuestións: 

1ª. A sublevación militar e fascista contra a República: causas, actores e obxectivos.  

2. A formación dos dous bandos: apoios sociais internos e internacionais. 

3. A evolución da guerra e as consecuencias da mesma. 

4. Utiliza correctamente na túa argumentación os seguintes conceptos: Bienio Negro, 

Brigadas Internacionais, CEDA, FAI, FET das XONS, Fronte Popular, Lexión Cóndor, 

Sanjurjada. 

Docto 1: Instrucción reservada 1 do general Emilio Mola Vidal para organizar o golpe de 

estado contra o goberno democrático da Segunda República (enviada o 25 de maio de 

1936): “Es fundamental una acción en extremo violenta para reducir lo antes posible al 

enemigo, que es fuerte y bien organizado […] Desde luego, serán encarcelados todos los 

directivos de los partidos políticos, sociedades o sindicatos desafectos al Movimiento 

aplicándose castigos ejemplares a dichos individuos […] Es necesario propagar una atmósfera 

de terror […]  Cualquiera que sea abierta o secretamente defensor del Frente Popular debe ser 

fusilado”. 

Docto. 2: Declaracións de Rigoberto Doménech, arcebispo de Zaragoza, en 1936, recollidas 

en L. Lamela García, 2006, Un monumento en el Campo de la Rata: razón y génesis, A Coruña, 

pax. 20: “La violencia no se hace en servicio de la anarquía sino lícitamente en beneficio 

del orden, de la Patria y de la Religión”. 

Docto 3: Extraído de X. Prada Rodríguez, 2006, De la agitación republicana a la represión 

franquista (Ourense, 1934-1939), Barcelona, Ariel, pax. 157: “No ofrece duda que el recurso 

a la violencia y a la represión con una finalidad social estaba previsto en los planes de 

los sublevados contra los que mostrasen la más mínima oposición a su triunfo”. 

Docto. 4: Extraído de Julián Casanova, 2002, Una dictadura de cuarenta años” en AA.VV., 

Morir, matar, sobrevivir: la violencia en la dictadura de Franco), Barcelona, Crítica, pax. 48: 

“Acabada la guerra, los vencedores ajustaron cuentas con los vencidos”. 

Docto. 5: Carta ao director de J. L. Gil Vázquez. Porriño publicada na Voz de Galicia (20-IV-2023): 

“Memoria histórica hipócrita”: “Con frecuencia se recuerdan supuestas brutalidades y 

masacres en la Guerra Civil por parte del bando nacional y del régimen posterior, pero nunca 

se mencionan los anteriores excesos de la izquierda desde la proclamación de la Segunda 

República: persecución religiosa, quema de iglesias y conventos; proceso revolucionario 

tutelado por los comunistas rusos; asesinatos y detenciones de personas de la derecha como 

José Antonio Primo de Rivera, finalmente fusilado en la cárcel de Alicante; el asesinato del 

conservador Calvo Sotelo y el intento del de otros líderes como Gil Robles o Goicoechea antes 

del inicio de la guerra, y que salvaron la vida por no hallarse donde les buscaron los milicianos. 

Tampoco recuerdan, entre muchas, las masacres de oficiales en la base naval de Cartagena o 

el castillo de la Mola en Menorca; las personas obligadas a vivir como topos, ocultándose de la 

persecución en zonas dominadas por los milicianos del Frente Popular, como era Madrid; y la 

peor matanza de todo el conflicto, la de Paracuellos, donde fueron a parar miles de 

infortunados, cientos de ellos menores de edad”.  

Docto. 6: Artigo de Patricia Hermida titulado “Xaime Quintanilla: un alcalde libre, republicano e 

pícaro para Ferrol” (La Voz de Galicia, 20 de abril de 2023): 

“Xaime Quintanilla Martínez (A Coruña, 13 de xuño de 1898-paredón do cemiterio ferrolán de 

Canido, 18 de agosto de 1936). Médico, membro de Irmandades da Fala, socialista, escritor, 

actor, pícaro, sobre todo libre e finalmente fusilado polos fascistas en 1936… Sobre a riqueza 

da figura de Quintanilla, destaca Laura Tato, investigadora de literatura galega especializada 

en teatro, que «era un verso libre, e iso non estaba admitido na sociedade da época; por iso a 

vinganza contra el foi brutal ata ser fusilado». Esa liberdade tamén carreaba complexidade: 

«Entrou nas Irmandades da Fala en 1916, cando estudaba Medicina en Santiago, e despois foi 

expulsado do PSOE, pero sería reincorporado ás filas socialistas coa Segunda República en 

1931 porque el gozaba dunha popularidade enorme en Ferrol».  

Quintanilla ía tanto cos do Casino coma cos traballadores de Bazán. E, como asegura Laura 

Tato, «á clase alta non lle gustaba que el se mesturase coa baixa, e que tratase en positivo o 

tema do adulterio feminino». 

O doutor exerceu como alcalde entre 1931 e 1934, cando foi acusado das revoltas en Ferrol 

derivadas da chamada Folga Xeral Revolucionaria. A súa traxectoria foi precoz. Tras estudar 

Medicina en Santiago, en 1917 creou en Ferrol unha clínica de cirurxía e iniciou unha carreira 

caracterizada pola atención aos máis humildes. Participou tanto no socialismo coma no 

galeguismo, intervindo na primeira Asemblea das Irmandades da Fala. Como articulista, 

escribiu en diarios e revistas da época como Ferrol Deportivo e Céltiga. E na faceta literaria, 

lanzou Saudade ou a comedia dramática Alén... Tan libérrimo era Quintanilla que fixo campaña 

a favor do Estatuto de Autonomía, a pesar de opinións en contra no seu propio partido. 

Arriscou a súa vida polos enfermos ata o punto de atender barcos infectados de tifo. Pero 

atoparía a morte fusilado polos fascistas o 18 de agosto de 1936, na tapia do cemiterio de 

Canido xunto a outras 14 persoas. «O cadáver foi despois arrastrado por un carro de cabalos 

por todo o casco histórico. Hai xente que viviu o 36 e que así o recordaba», afirma Laura Tato. 

E os seus restos non se recuperaron. «Unha persoa excepcional recibiu un castigo 

excepcional, porque non todos os alcaldes republicanos tiveron unha morte tan terrible», 

laméntase Tato. A súa loita continuaría viva no primeiro alcalde da democracia actual: o seu 

fillo Xaime Quintanilla Ulla, en 1981, primeiro en decretar a retirada de 61 símbolos franquistas. 

